
ᐊᑐᖅᑐᐊᕈᑎᑦ ᐊᖏᕈᑕᐅᓂᒃᓴᖏᓐᓄᑦ ᐱᖁᔭᖅ, 2005-2006 
(ᐊᖏᕈᑕᐅᔪᖅ ᒫᑦᓯ 22, 2005) 

 
ᐃᒪᐃᒻᒪᑦ ᓇᓗᓇᕈᓐᓃᕐᒪᑦ ᑐᓴᒐᒃᓴᓐᖑᖅᑎᑕᐅᓯᒪᔪᓂ ᑲᒥᓯᓇᒧᑦ ᒪᓕᒃᖢᒋᑦ 
ᐊᑐᖅᑐᐊᖅᑎᑦᑎᓂᐊᕈᑎᒃ ᕼᐋᒪᓚᐅᔪᓂᒃ, ᐱᖁᔭᒥ ᓇᓗᓇᐃᖅᑎᖅᓯᒪᔭᕆᐊᖃᕐᓂᐊᕐᓂᖏᓐᓂᒃ 
ᖃᔅᓯᖏᓐᓄᑦ ᐊᑐᕈᓐᓇᕆᐊᒃᓴᖏᓐᓂᒃ ᐊᕐᕌᒍᒧᑦ ᐃᓱᓕᕝᕕᖃᕐᓗᓂ ᒫᕐᔨ 31, 2006-ᒧᑦ. 
 
ᑕᐃᒪᐃᒻᒪᑦ ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᑎᓕᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐃᒪᓐᓇ: 
 
 
ᑐᑭᖏᑦ 
1. ᑕᕝᕙᓂ ᐱᖁᔭᒥ, ᐅᖃᐅᓯᖅ "ᐊᑐᖅᑐᐊᖅᑐᑦ" ᑐᑭᖃᕐᓂᐊᖅᐳᖅ ᐊᑐᖅᑐᐊᕈᑕᐅᔪᓂᒃ 
ᕼᐋᒪᓚᓂ ᒪᓕᒡᓗᒋᑦ ᑎᑎᕋᖅᑕᐅᓯᒪᔪᑦ ᐃᓚᖓ 3-ᒦᑦᑐᑦ. 
 
ᖃᓄᖅ ᐊᑐᖅᑕᐅᓂᒃᓴᖓ 
2. ᑖᓐᓇ ᐱᖁᔭᖅ ᐊᑐᖅᑕᐅᓂᐊᖅᑐᖅ ᑮᓇᐅᔭᓕᕆᓂᐅᑉ ᐊᕐᕌᒍᖓᓂᑦ ᐊᑐᕐᓗᑎᒃ 
ᐃᓱᓕᕝᕕᖃᖅᖢᓂ ᒫᕐᔨ 31, 2006-ᒧᑦ. 
 
ᐊᖏᖅᓯᓂᖅ ᐊᑐᖅᑐᐊᖅᑎᑦᑎᓂᕐᒧᑦ ᕼᐋᒪᓚᓂᒃ 
3. (1) ᑲᒥᓯᓇ ᑭᒡᒐᖅᑐᐃᓗᓂ ᓄᓇᕗᑦ ᒐᕙᒪᒃᑯᖏᓐᓂᒃ ᐊᑐᖅᑎᑦᑎᔪᓐᓇᖅᐳᖅ 
ᕼᐋᒪᓚᐅᔪᓂᒃ ᓄᓇᓕᖕᓂ ᐱᔨᑦᑎᕋᐅᑎᓄᑦ ᐊᑐᖅᑐᒃᓴᐅᓂᐊᖅᑐᓂᒃ. 
 
ᑭᒡᓕᒃᓴᖏᑦ 

(2) ᕼᐋᒪᓚᓄᑦ ᐊᑐᖅᑐᐊᖅᑎᑦᑎᓂᐅᔪᑦ ᑲᑎᓗᒃᑖᕐᓗᒋᑦ ᐊᑐᖅᑐᐊᕈᑎᖏᑦ $1,000,000 
ᐅᖓᑖᓅᕐᓂᐊᓐᖏᓚᑦ. 
 
ᐊᖏᖅᓯᓂᖅ ᑮᓇᐅᔭᓂᒃ ᐲᖅᓯᒋᐊᒃᓴᖅ ᑲᑎᖅᓱᖅᓯᒪᔪᓂ ᐊᑐᖏᓐᓂᑯᓂ ᐃᓕᐅᒃᑯᐊᖃᐅᓯᒥ 
ᑮᓇᐅᔭᖁᑎᓂᒃ 
4. ᕼᐋᒪᓚᓄᑦ ᐊᑐᖅᑐᐊᖅᑎᑦᑎᓂᐅᔪᑦ ᑲᑎᓗᒃᑖᕐᓗᒋᑦ ᐊᑐᖅᑐᐊᕈᑎᖏᑦ $1,000,000 
ᐅᖓᑖᓅᕆᐊᖃᖏᑦᑐᓂᒃ ᐱᑎᑕᐅᔪᓐᓇᖅᐳᑦ ᑕᕝᕙᓐᖓᑦ ᑲᑎᖅᓱᖅᓯᒪᔪᓂ ᐃᓕᐅᒃᑯᐊᒃᓴᒪᐅᑎᓂ 
ᑮᓇᐅᔭᓂᑦ ᒪᓕᒡᓗᒋᑦ ᐊᑐᖅᑕᐅᓗᑎᒡᓗ ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐱᖁᔭᓃᑦᑐᑦ. 
 
ᐊᖏᕈᑕᐅᓂᒃᓴᖏᑕ ᐅᐃᒍᑦᑕᓕᕐᕕᒃᓴᖏᑦ 
5. ᑮᓇᐅᔭᓂᒃ ᐊᑐᖅᑎᑦᑎᖃᑦᑕᕐᓂᐅᑉ ᐱᔪᓐᓇᖅᑎᑦᑎᓂᖓ 
ᖃᔅᓯᐅᓂᖏᑦ ᐊᑐᖅᑕᐅᒋᐊᕐᖓᕐᓂᐊᖅᑐᑦ ᐃᓱᖃᕐᓂᐊᖅᐳᑦ ᒫᔾᔨ 31, 2006-ᒧᑦ.  

ᐊᖏᖃᑎᒌᒍᑎᑦ 
6. ᐊᑐᖅᑐᐊᖅᑎᑦᑎᔪᓐᓇᖁᓪᓗᒍ ᑲᒥᓯᓇ ᑭᒡᒐᖅᑐᐃᓗᓂ ᓄᓇᕗᑦ ᒐᕙᒪᒃᑯᖏᓐᓂᒃ 
ᐊᖏᖃᑎᖃᕈᓐᓇᖅᐳᖅ ᕼᐋᒪᓚᐅᔪᓂᒃ ᐊᑐᖅᑐᐊᖅᑎᑦᑎᓂᕐᒧᑦ. 
ᐊᑐᖅᑐᐊᖅᑕᐅᓂᑯᑦ ᓴᐳᒻᒥᔭᐅᑎᖏᑦ 
7. ᐊᑐᖅᑐᐊᖅᑎᑦᑎᔪᓐᓇᖅᑐᑦ ᐊᑯᓂᐅᔪᒧᑦ ᐊᑐᖅᑐᐊᕈᓐᓇᐅᑎᖃᖅᑐᒥᒃ ᓇᐅᑦᑎᐅᒻᒪᑎᖃᕐᓗᓂ 
ᓴᐳᒻᒥᔭᐅᑎᒃᓴᖏᓐᓂᒃ ᐊᓯᐊᒍᓪᓘᓐᓃᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᒧᑦ ᓈᒻᒪᒋᔭᐅᓂᖃᑐᐊᖅᐸᑕ.  
 
ᐱᔪᓐᓇᕐᓃᑦ ᑲᒪᑦᑎᐊᕐᓂᕐᒧᑦ ᐱᔭᕆᐊᖃᖅᑕᒥᖕᓂ ᐊᒻᒪ ᐱᔪᓐᓇᐅᑎᐅᔪᓂᒃ ᐊᑐᖅᑎᑦᑎᓂᖅ 
8.  ᑲᒥᓯᓇ ᐊᒃᓱᕉᑎᖃᕐᓂᐊᖅᐳᖅ ᑭᒡᒐᖅᑐᐃᑦᑎᐊᕋᓱᐊᕐᓗᓂ ᓄᓇᕗᑦ ᒐᕙᒪᒃᑯᓐᓄᑦ 
ᐱᔭᕆᐊᖃᖅᑕᖏᓐᓄᑦ ᐱᓕᕆᔭᕆᐊᖃᖅᑕᖏᓐᓄᓪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓂᓂ ᒪᓕᒡᓗᒍ 
ᐱᓇᔫᑎᖃᖅᐸᖕᓂᐊᖅᐳᖅ ᑖᒃᑯᓇᓂ ᐱᖁᔭᒦᑦᑐᑦ ᐊᑐᕐᓗᒋᑦ. 
 
ᑎᒃᑯᐊᖅᓯᖃᑦᑕᕐᓂᖅ 
9. ᑲᒥᓯᓇ ᑭᒡᒐᖅᑐᖅᑕᐅᔪᒪᓗᓂ ᑎᒃᑯᐊᖅᓯᔪᓐᓇᖅᑐᖅ ᒥᓂᔅᑕᐅᔪᒥᒃ ᑮᓇᐅᔭᓕᕆᓂᕐᒧᑦ 
ᐱᓕᕆᐊᖃᕈᓐᓇᖁᓪᓗᒍ ᐱᓇᔫᑎᖃᕈᓐᓇᖁᓪᓗᒍᓗ ᐱᓕᕆᔾᔪᔾᔨᓗᓂ ᑲᒥᓯᓇᒥᒃ ᐱᔭᒃᓴᖏᓐᓂᒃ 
ᐱᔪᓐᓇᐅᑎᑖᖅᓯᒪᓂᐊ ᐱᖁᔭᓃᑦᑐᓂᒃ ᒪᓕᒡᓗᓂ. 
 
ᐱᖁᔭᕋᓛᑦ 
10. ᑲᒥᓯᓇ ᑲᑎᒪᔨᖏᑎᒍᑦ ᐅᕝᕙᓘᓐᓃᑦ ᐊᐅᓚᑦᑎᔨᖏᑎᒍᑦ ᐃᓱᒪᖅᓲᑎᖃᖅᐳᖅ 
ᖃᓄᑐᐃᓐᓇᖅ ᐱᖁᔭᕋᓛᓕᐅᕆᐊᒃᓴᖅ ᐊᑐᖅᑕᐅᔭᕆᐊᖃᕋᓱᒋᔭᖏᓐᓂ ᐱᓕᕆᑦᑎᐊᕋᓱᐊᕐᓂᐊᕐᓗᓂ 
ᓴᖅᑭᑦᑎᐊᖁᓪᓗᒋᑦ ᑎᑎᕋᖅᓯᒪᔪᑦ ᐱᖁᔭᒥ ᐃᓚᕈᑕᖏᓐᓂᓗ.   
 
 
 


